
Bhishmaproktam Mahapurusharupavarnanam

భీష్మప్రోక్తం   మహాపురుషరూపవర్ణనమ్

కిఞ్చిచ్చన్ద్రవిశుద్ధాత్మా   కిఞ్చిచ్చన్ద్రాద్విశేషవాన్  ।
కృశానువర్ణః  కిఞ్చిచ్చ కిఞ్చిద్ధిష్ణ్యాకృతిః   ప్రభుః  ॥౨॥
శుకపత్రవర్ణః   కిఞ్చిచ్చ కిఞ్చిత్స్ఫటికసప్రభః  ।
నీలాఞ్జనచయప్రఖ్యో   జాతరూపప్రభః  క్వచిత్ ॥ ౩॥
ప్రవాలాఙ్కురవర్ణశ్చ   శ్వేతవర్ణః  క్వచిద్బభౌ ।
క్వచిత్సువర్ణవర్ణాభో   వైడూర్యసదృశః  క్వచిత్ ॥ ౪॥
నీలవైడూర్యసదృశ  ఇన్ద్రనీలనిభః  క్వచిత్ ।
మయూరగ్రీవవర్ణాభో   ముక్తాహారనిభః క్వచిత్ ॥ ౫॥
ఏతాన్వర్ణాన్బహువిధాన్  రూపే బిభ్రత్సనాతనః  ।
సహస్రనయనః  శ్రీమాఞ్శతశీర్షః   సహస్రపాత్  ॥౬॥
సహస్రోదరబాహుశ్చ  అవ్యక్త  ఇతి చ క్వచిత్ ।
ఓఙ్కారముద్గిరన్వక్త్రాత్సావిత్రీం    చ తదన్వయామ్ ॥ ౭॥
శేషేభ్యశ్చైవ  వక్త్రేభ్యశ్చతుర్వేదోద్గతం   వసు ।
ఆరణ్యకం జగౌ దేవో హరిర్నారాయణో వశీ ॥౮॥
వేదీం కమణ్డలుం  దర్భాన్మణిరూపానథోపలాన్ ।
అజినం దణ్డకాష్ఠం   చ జ్వలితం చ హుతాశనమ్ ।
ధారయామాస దేవేశో హస్తైర్యజ్ఞపతిస్తదా   ॥౯॥
ఇతి మహాభారతే శాన్తిపర్వణి ౩౨౬ అధ్యాయాన్తర్గతం
భీష్మప్రోక్తం   నారదాయ దర్శితం మహాపురుషరూపవర్ణనం  సమ్పూర్ణమ్  ।
మహాభారత । శాన్తిపర్వ । అధ్యాయ ౩౨౬/౨-౯॥

